
Dyma’n cylchlythyr cyntaf yn 2007 a bu’r chwarter cyntaf hwn yn un hynod o brysur i’r Sector Gofal yn genedlaethol.
Rydym yn gobeithio y bydd y cylchlythyr yn rhoi gwybod ichi am y datblygiadau o fewn y sector gofal ac yn hybu trafodaeth ar faterion cyfredol - os ydyw, a wnewch chi fwydo’ch syniadau a’ch barn yn ôl atom ar gyfer y rhifyn nesaf.
Diolch i Liz Willetts o’r Sefydliad Gofal am yr erthygl maent wedi’i chyfrannu i’r cylchlythyr hwn.
Mae yna beth amser erbyn hyn ers inni ddiweddaru ein gwybodaeth am yr aelodau felly rwy’n gobeithio y bydd yr aelodau’n medru cynorthwyo i ddarparu’r manylion cyfredol trwy gwblhau’r ffurflen aelodaeth sydd ynghlwm.  Rydym yn arbennig o awyddus i sicrhau bod cyfeiriadau e-bost cywir gennym.
Buasem hefyd yn ddiolchgar iawn petaech yn rhoi gwybod inni pa faterion sydd o ddiddordeb arbennig i chi a’ch sefydliad, er mwyn inni fedru gweithredu ar y materion hynny yn ystod 2007/08.
Dymuniadau Gorau
Jane Guest

1. CYNGOR GOFAL CYMRU
1.1.  Gwobrau Gofal Cymdeithasol 2007 – Eich cyfle olaf i gymryd rhan!
Mae’r dyddiad cau ar gyfer ceisiadau Gwobrau Gofal Cymdeithasol eleni’n prysur agosáu, gydag ond ychydig o wythnosau i fynd tan y dyddiad cau, sef Mawrth 1af.
Y thema ar gyfer 2007 yw ‘Dysgu a Datblygu mewn Gofal Cymdeithasol’ a’r wyth categori yw::
Arwain ar ddysgu
Cynnig cyfle, newid cyfleoedd
Dysgu am ofalu, gofalu am ddysgu
Cyfrannu i’r gymuned
Bod yn sefydliad sy’n dysgu
Buddsoddi yn y gweithlu
Dysgu gyda’n gilydd
Hyrwyddo dewis iaith yng Nghymru
Am fwy o wybodaeth cysylltwch â’r Cyngor Gofal ar 029 2078 0687 neu trwy e-bost: accolades@ccwales.org.uk  neu gallwch  lawrlwytho’r ffurflen gais o wefan y Cyngor Gofal ar
www.ccwales.org.uk
1.2.  Asiantaeth Sgiliau Sylfaenol – Hyfforddiant a Llety AM DDIM
Oes gennych chi ddiddordeb mewn darganfod mwy am sgiliau sylfaenol a gwella sgiliau yn eich sefydliad?
Mae’r ASS yn rhedeg un arall o’i chyrsiau deuddydd gwych yn Llety Parc y Strade, Llanelli ar 21ain ac 22ain Mawrth.
1.3.  Hyder mewn Gofal
Cadwch eich llygaid ar agor am ymgyrch hyrwyddo sydd ar droed gan Gyngor Gofal Cymru i godi ymwybyddiaeth ynghylch Codau Ymddygiad ar gyfer Defnyddwyr Gwasanaethau, Cyflogwyr a Gweithwyr Gofal.
1.4.  Lwfans Cyfle Dysgu Ymarfer ar gyfer Gwaith Cymdeithasol
Cadarnhawyd y bydd Cyngor Gofal Cymru’n parhau i ddarparu lwfans cyfle dysgu ymarfer ar y lefel presennol ar gyfer y flwyddyn ariannol nesaf 2007-8.
Hefyd, bydd y Cyngor Gofal yn darparu taliad ychwanegol o £15,000 yn ystod y flwyddyn ariannol 2006-7, fel cyfraniad tuag at gostau gweithredu Sicrhau Cysondeb mewn Dysgu Ymarfer (2004) a Safonau Dysgu Ymarfer i’r Radd mewn Gwaith Cymdeithasol (2005)
Yng Nghanolbarth Cymru, byddai’r Partneriaethau Datblygiad Gofal Cymdeithasol yn falch o glywed gan ddarparwyr gwirfoddol/preifat sy’n gallu cynnig lleoliadau gwaith safonol ar gyfer myfyrwyr gofal cymdeithasol.
1.5.  Dyfarniad Gofal Plant Ôl-gymhwysol
Comisiynwyd Neil Thompson o Avenue Consulting Ltd gan Gyngor Gofal Cymru i ymgymryd ag ymarfer ymgynghori mewn perthynas â’r uchod.
Cynhelir dau ymgynghoriad.  Un ar y 27ain o’r mis hwn yn y Farmers Arms, Llanelwy a’r llall ar yr 28ain o’r mis yng ngwesty’r Marriott yng Nghaerdydd.  Ynghlwm gweler holiadur.  Buasem yn ddiolchgar iawn petaech yn medru rhoi ychydig o amser i ateb y cwestiynau ac ychwanegu unrhyw sylwadau pellach fel y dymunwch.
Os nad ydych hyd yma wedi cadarnhau eich presenoldeb yn un o’r digwyddiadau hyn, cysylltwch â Jac Williams trwy e-bostio
Jac.Williams@ccwales.org.uk os gwelwch yn dda.
2. Llywodraeth cynulliad Cymru
2.1.  IONAWR 2007
DIWYGIO RHEOLIADAU AMRYWIOL A RHEOLIADAU CWYNION
Gellir cyrchu gwybodaeth ynghylch RHEOLIADAU NEWYDD SY’N EFFEITHIO AR Y SECTOR GOFAL CYMDEITHASOL O’R 1AF IONAWR 2007 trwy gyfrwng yr hypergyswllt isod http://www.wales.gov.uk/cms/2/HealthAndSocialServicesCommittee/37D6A89F00087B550000121400000000?month=200609 

Pan fyddwch chi’n cyrchu’r cyswllt mae’r atodiadau ar gyfer y rheoliadau eu hunain yn dwyn y teitl canlynol:  IGC(2)-13-06 papur 04 (atodiad a): Rheoliadau Deddf Safonau Gofal 2000  a Deddf Plant 1989 (Diwygio Rheoliadau Amrywiol a Chwynion)) (Cymru) 2006 

2. 2  Siarter caffael cyfeillgar ar gyfer busnesau bach a chanolig
Mae LLCC yn croesawu’r cyfle i wneud busnes gyda busnesau bach a chanolig.
Yn ymrwymo i ddatblygiad cynaliadwy.
Moderneiddio prosesau caffael sy’n agored ac yn deg ar gyfer busnesau  bach a chanolig.
Cefnogi cydweithio rhwng busnesau bach a chanolig a’r Sector Cyhoeddus.
Gellir cyrchu fersiwn pdf o’r Siarter trwy gyfrwng y safle hypergyswllt isod:

https://www.sell2wales.co.uk/help/openingdoors.html
Neu cysylltwch â Desg Gymorth  Gwerth Cymru:
Ffôn: 01792 313068
2.3.  Anhwylder sbectrwm awtistiaeth – ymgynghoriad 

Mae dogfen ymgynghori Cynllun Gweithredu Strategol ASA Cymru ar gael nawr ar y dudalen wefan ganlynol:
http://new.wales.gov.uk/consultations/currentconsultation/healandsoccarecurrcons/autistic/?lang=en
Mae gan y strategaeth hon oblygiadau pellgyrhaeddol ar gyfer holl wasanaethau Canolbarth Cymru ac yn arbennig ar gyfer comisiynwyr y gwasanaethau hynny.  Ni fydd yr awdurdodau statudol bellach yn medru dewis peidio â darparu gwasanaethau awtistiaeth penodol.
3.  MATERION CRB
3.1.  rhewi prisiau ar gyfer 2007/8
CRB Safonol £31.00

CRB Estynedig
£36.00

POVA/Gwiriad Cyntaf
£6.00

3.2. CRB yn mynd ar-lein
Mae’r CRB (Y Bwrdd Cofnodion Troseddol) wedi lansio ei wasanaeth ar-lein cyntaf.  Am y tro cyntaf, gall cwsmeriaid dracio cynnydd eu cais CRB ar-lein, o ddechrau broses i’r diwedd.
Gall cwsmeriaid gyrchu’r gwasanaeth yn rhad ac am ddim o wefan y CRB www.crb.gov.uk/tracking) trwy roi cyfeirir y ffurflen gais a dyddiad geni’r ymgeisydd.
3.3. diogelu grwpiau agored i newid – sesiynau gwybodaeth
Gan ddechrau ym mis Chwefror 2007, cynhelir nifer o sesiynau gwybodaeth ynghylch y Ddeddf Diogelu Grwpiau sy’n Agored i Niwed a’r cynigion ar gyfer y Cynllun Archwilio a Gwahardd newydd (VBS  - Vetting & Barring Scheme).  Trefnir y sesiynau gwybodaeth gan dîm y VBS yn yr Adran Addysg a Sgiliau.  Byddant dan arweiniad Peter Swift a John O’Briena a bydd eu cyflwyniadau’n seiliedig ar y sgyrsiau a roesant yng nghyfarfodydd y grŵp ymgynghorol mis Medi diwethaf.  Mae’n bosib na fyddwch chi eich hun am fynychu’r rhain felly, ond a fyddech cystal â phasio’r wybodaeth ymlaen i gydweithwyr fyddai’n hoffi cael gwybod mwy am y Cynllun.
 

Lleoliadau a dyddiadau:
Llundain:   Royal Horticultural Halls  - 15 Chwefror 2007
Birmingham:   Jury's Inn Hotel  - 26 Mawrth 2007
Manceinion:   The Midland Hotel - 17 Ebrill 2007
Bryste: Marriott City Centre Hotel  - 9 Mai 2007
 

Cofrestru:
Y cyntaf i’r felin fydd hi o ran cofrestru.  Er mwyn archebu lle, a fyddech cystal ag anfon e-bost at team.bip@dfes.gsi.gov.uk 

gan nodi "Delegate Registration" fel y pwnc.  Yng nghorff yr e-bost nodwch y canlynol yn glir os gwelwch yn dda:
 

Eich enw llawn
Swydd a sefydliad 

Rhif ffôn a chyfeiriad e-bost
Dinas a dyddiad y digwyddiad yr hoffech ei fynychu
P’un ai ydych chi am fynychu sesiwn y bore neu’r prynhawn.
 

Am wybodaeth bellach am y digwyddiadau hyn ewch i:

www.everychildmatters.gov.uk/vettingandbarring. 

3.4. Cofnodion Troseddol Tramor
Y llynedd sefydlwyd awdurdod canolog newydd ar gyfer cyfnewid gwybodaeth ynghylch cofnodion troseddol rhwng aelodau’r UE ym mhencadlys Heddlu Hampshire dan arweiniad yr ACPO, a elwid yn ACRO (ACPO Criminal Records Office).  Mae rhyw 27,500 o gofnodion ysgrifenedig yn ymwneud  â throseddau a gyflawnwyd gan Brydeinwyr tramor, a dderbyniwyd gan y Swyddfa Gartref (UKCA) dan drefniadau blaenorol, wedi’u trosglwyddo gan  UKCA i’r ACRO.  Mae dros 500 o’r cofnodion hyn yn ymwneud â throseddau difrifol.  Gan na chofnodwyd y troseddau hyn ar y pryd ar Gyfrifiadur Cenedlaethol yr Heddlu, doedd yr wybodaeth hon ddim ar gael i’r CRB.  Nid y CRB sydd biau’r data mae’n ei archwilio ac mae’n dibynnu ar berchnogion data gyda golwg ar gywirdeb yr wybodaeth hon.  Bydd y CRB nawr yn cydweithio’n glòs gyda’r ACPO i sefydlu a wnaeth unrhyw rai o’r rhain gais am wiriad CRB yn y gorffennol er mwyn gweithio gyda phlant a/neu rai sy’n agored i niwed.  Hoffai’r CRB sicrhau ei gwsmeriaid os canfyddir bod unrhyw un o’r rhain wedi gwneud cais am wiriad CRB, y bydd y CRB yn cysylltu â’r Corff Cofrestredig er mwyn iddyn nhw fedru gweithredu yma bynnag ffordd sydd angen.  Am wybodaeth bellach cysyllter â Swyddfa Wasg y Swyddfa Gartref ar 020 7035 3535.
4. adolygiad sgiliau sector  DELLS ar gyfer gofal
Cyhoeddir dogfen grynhoi Ymgynghoriad Adolygu Sgiliau DELLS (yr Adran Addysg, Dysgu Gydol Oes a Sgiliau), gan gynnwys:  crynodeb o’r ymateb i’r ymgynghoriad a’r gweithredu o ganlyniad i hynny ar wefan y Cynulliad ar 16eg Mawrth, yn amodol ar ganiatâd y Gweinidogion.
Bydd DELLS yn dosbarthu copïau o’r ddogfen grynhoi i bawb sydd wedi ymateb i’r ymgynghoriad (un ai trwy e-bost neu gopi caled, yn dibynnu ar y dull o ymateb)
Diolch i’r aelodau hynny a gyfrannodd i ymateb PGCCC i’r ymgynghoriad.
5. ARC Cymru 
ymchwil i anableddau dysgu
Bydd aelodau â diddordeb mewn nodi bod ARC Cymru’n ymgymryd â phrosiect ymchwil.
Mae’r ymchwil am gynnwys darparwyr gofal cymdeithasol yn ogystal â gweithwyr iechyd yn yr astudiaeth feintiol hon
Maent yn anelu at gysylltu â holl ddarparwyr gwasanaethau anabledd gwirfoddol, statudol a phreifat i gasglu data ynghylch niferoedd sydd wedi dechrau defnyddio’r gwasanaethau ers Tachwedd 2005.
Canfod y cynllunio sy’n angenrheidiol, natur y cymorth a ddarperir gan staff gofal cymdeithasol, faint o amser fu staff wrthi’n darparu’n cymorth hwnnw, ac unrhyw ffynonellau ariannol.
Os hoffech chi gael mwy o wybodaeth cysylltwch â David Grundy’n uniongyrchol:
david.grundy@arcuk.org.uk 

Os hoffech chi gyfrannu i’r prosiect ymchwil, mae holiadur ar gyfer darparwyr/ sefydliadau ar gael i’w gwblhau ar wefan yr ARC yn y Gymraeg a’r Saesneg:
 (http://www.arcuk.org.uk/wales/999197/en/wag+research+project%3A++planned+hospital+admission.html).
6.  addysg a hyfforddiant
6.1.  wythnos addysg oedolion
NIACE Dysgu Cymru

Mae NIACE yn hybu ac yn rhoi grantiau i grwpiau sy’n trefnu Digwyddiadau Dysgu a/neu Ddigwyddiadau Hybu Dysgu ledled Cymru.
Mae’r Wythnos Addysg Oedolion yn prysur agosau ac unwaith eto mae NIACE Dysgu Cymru’n cydweithio gyda Phapurau Newydd ar draws Cymru i ddarparu hysbysebu a hyrwyddo DI-DÂL ar gyfer sesiynau blasu Bitesize a digwyddiadau yn eich ardal chi.
Ceir mwy o wybodaeth ar:
http://niace.rcthosting.com/en/default.asp
Hefyd mae gan NIACE bosteri, baneri ac amrywiaeth eang o ddeunydd hyrwyddo WAO, y rhan fwyaf ohono ar gael am ddim!  Ewch i http://www.alweek.org  er mwyn gweld beth sydd ar gael.
 

Hefyd, peidiwch ag anghofio, os ydych chi’n bwriadu gwneud cais am Grant Hyrwyddo Dysgu yna’r dyddiad cau ar gyfer ceisiadau yw 2il Mawrth, neu os ydych chi am enwebu Dysgwr ar gyfer Gwobrau Ysbrydoli Addysg Oedolion 2007 yna’r dyddiad cau ar gyfer enwebiadau yw 26ain Mawrth.
 

Gellir lawrlwytho ffurflenni cais ar gyfer y ddau o’n gwefan ni ar

http://www.alweek.org 

 

6.2.cynadleddau cyflogwyr  y gwasanaeth rheoli troseddwyr cenedlaethol  Mawrth 2007
Gan gydnabod bod yna brinder cynyddol o sgiliau a llafur  o fewn nifer o ddiwydiannau, bydd y cynadleddau hyn yn rhoi cyfle i gyflogwyr yng Nghymru glywed sut y gallan nhw: 

ddatrys y broblem o brinder sgiliau a chynyddu eu gallu i gadw staff
tra’n helpu i greu cymunedau cryfach a diogelach yng Nghymru.  
De Cymru – 
Dydd Llun 5 Mawrth, 2007, 6-8 pm
Digwyddiad fin nos a lluniaeth yng Ngwesty’r Vale, Cyrchfan Golff a Sba
Hensol ger Caerdydd (Prisiau gostyngol ar gyfer defnyddio cyfleusterau’r Vale  ar gael os gwneir cais)
Gogledd Cymru –

Dydd Iau 8 Mawrth

2007, 8.30-10.30 am
Digwyddiad amser Brecwast yn y St George’s Hotel, Llandudno
Pwy ddylai fynychu’r digwyddiad hwn?
Cyflogwyr o:

Fusnesau Bach a Chanolig
Corfforaethau
Y Sector Cyhoeddus
Y Sector Gwirfoddol a Chymunedol
Hefyd:  Ymgynghorwyr cyflogaeth ac asiantaethau recriwtio.
Os ydych chi neu gynrychiolydd a enwebir ar eich rhan yn medru mynychu un o’r digwyddiadau hyn, a fyddech cystal â chofrestru ar gyfer y gynhadledd erbyn:
Dydd Gwener 23ain Chwefror ar gyfer Gwesty’r Vale, Hensol, neu ddydd Mercher 28ain Chwefror ar gyfer  St. George’s Hotel, Llandudno.
Gweler y ffurflenni cofrestru sydd ynghlwm i gael manylion cofrestru ar gyfer y ddau ddigwyddiad.
7.  GWYBODAETH O DDIDDORDEB
7.1. Cyflwr Gofal Cymdeithasol yn Lloegr - Cylchgrawn Gwasanaethau Iechyd
Mae mwy o deuluoedd yn talu am eu gofal cymdeithasol eu hunain - mae nifer cynyddol o unigolion a theuluoedd yn gorfod canfod a thalu am eu gofal eu hunain, medd Arolwg y Comisiwn Gofal Cymdeithasol mewn adroddiad a gyhoeddwyd heddiw.  Bwriad The State of Social Care yw rhoi darlun cyflawn o’r gofal cymdeithasol ar gyfer plant ac oedolion ar draws y sectorau cyhoeddus, gwirfoddol a phreifat.  Darganfuwyd bod cynghorau, er yn gwario mwy ar wasanaethau, wedi newid y rheolau fel ei bod hi’n anoddach i bobl dderbyn gofal cymdeithasol sy’n cael ei ariannu gan y wladwriaeth.  Gellir dod o hyd i gopi o’r adroddiad llawn ar y cyfeirnod gwefan isod: <http://www.csci.org.uk/PDF/state_of_social_care.pdf
7.2. A Recipe for Care – Yr Adran Iechyd
Mae meddyg pobl hŷn mwyaf blaenllaw’r wlad wedi cyhoeddi adroddiad yn gosod y sialens sydd i ddod gyda golwg ar ofalu am bobl hŷn a pham fod angen inni newid gwasanaethau er mwyn sicrhau eu bod yn cael y gofal gorau posib.
Mae Recipe for Care gan yr Athro Ian Philp ar gael ar wefan yr Adran Iechyd: 

http://www.dh.gov.uk/PublicationsAndStatistics/Publications/WhatsNewPublications/fs/en?CONTENT_ID=4067943&chk=MiCCpg
7.3. Gwasanaeth Ymgynghorol TGC
Mae’r Gwasanaeth Ymgynghorol TGC ar draws Cymru’n cynnig cyngor diduedd AM DDIM ar gyfer Busnesau Bach a Chanolig.  Mae ymgynghorwyr cymwysedig yn tywys busnesau trwy’r broses o ddewis a dechrau defnyddio TGC.  Cymhwyster:  Os ydych chi’n fusnes yng Nghymru, rydych chi’n gymwys!!
Dyma’r cysylltiadau ar gyfer canolfannau ar draws y rhanbarth:
Gwasanaeth Ymgynghorol TGC Canolbarth Cymru

Ceredigion - Aberystwyth
E-bost: ceredigion@wda-ictcentres.net <mailto:ceredigion@wda-ictcentres.net> 
Ffôn: 01970 639464


Powys (Gogledd) - Y Trallwm
E-bost: powys-north@wda-ictcentres.net <mailto:powys-north@wda-ictcentres.net> 
Ffôn: 01938 557605 

Powys (De) - Llanfair ym Muallt E-bost: powys-south@wda-ictcentres.net <mailto:powys-south@wda-ictcentres.net> 
Ffôn: 01982 553896 

7.4. llafur tramor yn y Deyrnas Unedig – patrymau a thueddiadau presennol

Gallai’r adroddiad uchod gan yr awduron John Salt a Jane Millar [Uned Ymchwil Ymfudiad Coleg Prifysgol Llundain] ddarparu gwybodaeth cefndir ddefnyddiol ar gyfer y rhai sy’n recriwtio gweithwyr tramor - Mae’r adroddiad yn cynnig gwybodaeth ar y canlynol:
Llif ymfudwyr cyflogedig  
Llif grwpiau galwedigaethol
Gwybodaeth ynghylch gweithlu tramor
Dyrannu Rhifau Yswiriant Cenedlaethol [NINOs]
Trwyddedau gwaith
Cynllun Cofrestru Gweithwyr  [WRS]

Cynlluniau Mynediad eraill
Os ydych am gael copi cysylltwch â’r Cydlynydd Prosiect.
8.  Y Sefydliad Gofal Cymdeithasol – Gofalu am Weithwyr Gofal Plant
Mae’r Sefydliad Gofal Cymdeithasol (Social Care Association)  yn sefydliad sy’n cefnogi holl weithwyr y sector gofal.    Mae yna aelodau sy’n staff llinell flaen, gyda neu heb gymwysterau.  Mae yna Reolwyr a llunwyr polisïau, hyfforddwyr, myfyrwyr ac aelodau  corfforaethol.  Prif fwriad y Sefydliad yw hyrwyddo safonau uchel mewn gofal cymdeithasol.  Rydym yn gwneud hyn trwy ddarparu addysg a digwyddiadau hyfforddi, ymgynghori, a chyhoeddi Canllawiau Ymarfer, yn ogystal â’r ymgyrchu a’r rôl ddylanwadol sydd gan grŵp hirsefydlog fel hwn.  
Ceir aelodau unigol a chorfforaethol yng Nghymru a dechreuodd hanes  y Sefydliad Gofal Cymdeithasol yng Nghymru nôl yn 1948.  Y flwyddyn honno cynhaliwyd Cyrsiau Swyddfa Gartref mewn Gofal Plant Preswyl am y tro cyntaf, a hynny yng Nghaerdydd, Manceinion, Llundain a Birmingham.  Roedd Kathleen Lewis ar y cwrs yng Nghaerdydd, ac yn 1949, pan oedd y myfyrwyr ar fin mynd eu ffyrdd eu hunain ysgrifennodd:
Towards the end of the course there was much discussion about

the difficulties we would find when we took up our post-course employment and the need to have some means of keeping in touch

and giving each other moral support. ….when the idea of forming a professional association of trained staff was proposed…… we felt this would be the first step towards improvement in the service. 

Dechreuodd y grŵp fel y Sefydliad Gofal Plant Preswyl (Residential Child Care Association), enw a gadwodd hyd 1972 pan ddaeth yn Sefydliad Gofal Preswyl (Residential Care Association).  Bu’n Sefydliad Gofal Cymdeithasol (Social Care Association) ers 1984, ac mae ei gylch gorchwyl wedi ehangu i gynnwys gofal oedolion yn ogystal â phlant.
Fel pob sefydliad arall mae aelodau gweithgar yn mynd a dod, mae newidiadau cymdeithasol a gwleidyddol yn effeithio ar y blaenoriaethau a’r meddylfryd.  Nawr, yn fwy nag erioed, o bosib, mae yna angen gwirioneddol i weithio mewn partneriaeth gydag amrywiaeth cynyddol o asiantaethau.  Mae’r SCA am gynyddu ei waith a’i gyswllt gyda’r sector gofal yng Nghymru, yn enwedig gan ein bod yn gobeithio cynnal y seminar flynyddol yn 2008 a 2009 yng Nghaerdydd.  Bydd hyn yn darparu digwyddiadau dysgu gwych, cyfleoedd i rwydweithio, ac yn parhau i gefnogi cydweithio da.  Mae i’w weld yn addas bod seminar blwyddyn y Jiwbilî Aur yn cael ei chynnal yn y fan lle dechreuodd y cyfan.  Rydym yn awyddus iawn i gysylltu gyda’r aelodau presennol a darpar aelodau newydd.
Os oes gennych chi ddiddordeb mewn canfod mwy am aelodaeth a hyfforddiant yr SCA, neu os ydych chi’n aelod presennol sydd am gymryd mwy o ran yna cysylltwch â mi ar
l.willetts@socialcaring.co.uk neu chwiliwch ar wefan www.socialcaring.co.uk      
Liz Willetts

Pennaeth Addysg a Hyfforddiant y
Sefydliad Gofal Cymdeithasol (SCA)
Ffôn 0141 889 6667
9., Dyddiadau ar gyfer eich dyddiadur 

9.1. Cynhadledd Flynyddol ‘Crossroads’ 
Dyheadau  ar gyfer Gweithredu (Aspirations to Implementation)
Cynhelir y  gynhadledd uchod ar ddydd Mercher 14eg Mawrth 2007 yn Ystafell Deganwy, Venue Cymru.  Bydd y gynhadledd yn rhoi cyfle i sefydliadau sy’n darparu gwasanaethau ar gyfer gofalwyr i rwydweithio gyda’u partneriaid o fewn Awdurdodau Lleol, Byrddau Iechyd Lleol a’r Sector Gwirfoddol ac yn trafod Cynlluniau 10 mlynedd y Gwasanaethau Iechyd a Gofal Cymdeithasol.
Mae copi o Agenda’r gynhadledd hon ynghlwm er gwybodaeth.  Er mwyn cael ffurflen archebu lle a fyddech cystal â ffonio: 02920 222282
neu
E-bostio:
wales.office@crossroads.org.uk 

9.2.  Dyddiadau Cyfarfod 2007 Partneriaeth Gofal Cymdeithasol Canolbarth Cymru 

Cyfarfodydd Agored:

Dydd Iau 7fed Mehefin yn Aberhonddu
Dydd Iau 29ain Tachwedd yn Aberaeron
Grwpiau Gweithredu
Hyfforddiant ac Addysg am 10.30 
Dydd Mawrth 1af Mai yn Swyddfeydd Cartrefi Cymru, Uned 27, Ystâd Ddiwydiannol Ffordd y Ddole’, Ffordd y Ddole’, Llandrindod, Powys LD1 6DF
Dydd Mawrth 4ydd Medi yn Nolgellau
Dydd Mawrth 4ydd Rhagfyr yn y Drenewydd.
Recriwtio a Chadw am 13.45
Dydd Mawrth 1af Mai yn Swyddfeydd Cartrefi Cymru, Uned 27, Ystâd Ddiwydiannol Ffordd y Ddole’, Ffordd y Ddole’, Llandrindod, Powys LD1 6DF
Dydd Mawrth 4ydd Medi yn Nolgellau
Dydd Mawrth 4ydd Rhagfyr yn y Drenewydd.

Partneriaethau Gofal Cymdeithasol


Canolbarth Cymru








Mid Wales


Social Care  Partnership








Cydlynydd Prosiect: 


Jane Guest


E-bost: � HYPERLINK "mailto:janeg@ceredigion.gov.uk" ��janeg@ceredigion.gov.uk�


Ffôn: 01545 574008


� HYPERLINK "http://www.ssiacymru.org.uk/" �www.ssiacymru.org.uk�





GWADIAD


Nid yw cyfeiriadau o fewn cylchlythyrau PGCCC at unrhyw gynnyrch, wasanaeth neu gwmni penodol yn golygu o anghenraid bod Partneriaethau Gofal Cymdeithasol Canolbarth Cymru’n eu hargymell neu gymeradwyo

